Vendim nr. 35 daté 01.11. 2021

(V-35/21)

Gjykata Kushtetuese e Republikés sé Shqipérisé, e pérbéré nga: Vitore Tusha, Kryetare, Elsa

Toska, Marsida Xhaferllari, Fiona Papajorgji, Altin Binaj, Sonila Bejtja, Pérparim Kalo, anétarg,

me sekretare Belma Lleshi, né datén 28.10.2021 mori né shqyrtim né seancé plenare, mbi bazé

dokumentesh, ¢éshtjen me nr. 7 (S) té Regjistrit Themeltar, gé u pérket:

KERKUES:

SELMAN GAZIDEDJA

SUBJEKT | INTERESUAR:

OBJEKTI:

BAZA LIGJORE:

DREJTORIA RAJONALE E SIGURIMEVE SHOQERORE,
TIRANE

Konstatimi i shkeljes sé aksesit né njé gjykaté té caktuar me ligj.
Konstatimi i shkeljes sé afatit té arsyeshém dhe pérshpejtimi i
procedurave né gjykimin e céshtjes administrative nr. 31003-
00307-00-2018 akti, daté regjistrimi 07.02.2018 dhe ¢éshtjes nr.
8/3 regjistri, daté 18.09.2020 né Gjykatén e Larté té Republikés
sé Shqipérisé.

Konstatimi i mungesés sé njé mjeti efektiv pér konstatimin,
démshpérblimin  dhe pérshpejtimin e procedurave té

sipérpérmendura.

Nenet 42, pika 2, 131, pika 1, shkronja “f” dhe 134, pika 1, shkronja
“1”, t& Kushtetutés sé Republikés sé Shqipérisé; nenet 6, pika 1, dhe
13, té Konventés Evropiane pér té Drejtat e Njeriut (KEDNJ); ligji
nr. 8577, daté 10.02.2000 “Pér organizimin dhe funksionimin e
Gjykatés Kushtetuese t€ Republikés sé Shqipéris€”, t€ ndryshuar
(ligji nr. 8577/2000).



GJYKATA KUSHTETUESE,
pasi dégjoi relatorin e ¢éshtjes Pérparim Kalo, mori né shqyrtim pretendimet me shkrim té

kérkuesit, i cili kérkoi pranimin e kérkesés, si dhe diskutoi ¢éshtjen né térési,

VEREN:
|
Rrethanat e ¢éshtjes

1. Kérkuesit i éshté miratuar pension i vecanté si minator néntoke, me vjetérsi pune té
pérgjithshme 28 vjet, né masén 8,536 leké, duke filluar prej datés 01.04.2001, me vendimin nr.
1243, daté 03.09.2001 té Drejtorisé Rajonale e Sigurimeve Shogérore Dibér (DRSSH). Me
ndryshimin e vendbanimit nga Bulgiza né Tirané né vitin 2002, kérkuesi ka kérkuar kalimin e
pensionit né Tirané.

2. Né datén 19.03.2015 kérkuesi i éshté drejtuar Agjencisé Lokale té Sigurimeve
Shogérore, Tirané pér lidhjen e pensionit té plegérisé, por nuk ka marré pérgjigje dhe, né vijim, e
ka pérséritur kérkesén né datén 15.04.2016, duke iu drejtuar DRSSH-sg, Tirané.

3. Né datén 06.05.2016, DRSSH-ja, Tirané i ka pércjellé kérkuesit vendimin nr. 398/2,
daté 15.01.2016 “Pér mbylljen e trajtimit té veganté, caktimin e masés si debitor dhe refuzimin e
s€ drejtés pér pérfitim pensioni pleqérie”, marré sipas ligjit nr. 150/2014 “Pér pensionet e
punonjésve gé kané punuar né miniera, né néntoké”, pasi, nga verifikimet e kryera, ka konstatuar
se ai nuk ka punuar 11 vjet e 6 muaj, afat i pércaktuar pér pérfitimin e pensionit, sipas nenit 2 té
ligjit nr. 8685, daté 09.11.2000 “Pé&r nj€ trajtim t€ vecanté t€ punonjésve q€ kané punuar n€ miniera,
né néntoké”, t€ ndryshuar, por vetém 10 vjet e 5 muaj e 16 dité. Pér kété arsye atij i &shté refuzuar
kérkesa pér pérfitim pensioni plegérie, si dhe éshté shpallur debitor pér shumat e tepérta, té
pérfituara nga data 01.04.2001 deri né datén 10.07.2012.

4. Kérkuesi ka paraqitur padi kundér vendimit té mésipérm té DRSSH-sé Tirané né
Gjykatén Administrative té Shkallés sé Paré Tirané, e cila, me vendimin nr. 4969 (80-2016-5012),
daté 25.10.2016, ka vendosur: “Pranimin e padisé. Shfugizimin e aktit administrativ “Vendim nr.
D pér mbylljen e pensionit”, daté 10.07.2015 té DRSSH Tirané dhe pér shpalljen debitor té
paditésit Selman Gazidedja, né shumén 2.102.069 (dy milion e njégind e dy mijé e gjashtédhjeté e

nénté) leke, si akt administrativ i pabazuar né ligj. Detyrimin e palés sé paditur, DRSSH, t’i caktojé



paditésit Selman Gazidedja, pensionin e plegérisé sipas ligjit, si punonjés néntoke miniere, nga
data e paraqitjes sé kérkesés, 01.01.2015 e né vazhdim...” .

5. Pér ankimin e DRSSH-sé, Gjykata Administrative e Apelit, me vendimin nr. 4685, daté
09.11.2017, ka vendosur: “Ndryshimin e vendimit nr. 4969 (80-2016-5012), daté 25.10.2016, té
Gjykatés Administrative té Shkallés sé Paré Tirané. Pranimin e pjesshém té padisé sé paditésit
Selman Gazidedja. Shfugizimin pjesérisht té vendimit pér mbylljen e pensionit té daté 10.07.2015,
lidhur me shpalljen debitor té paditésit Selman Gazidedja, pér pérfitimet e térhequra pér
periudhén nga data 01.04.2001 deri né datén 10.07.2012. Rrézimin e padisé pér pjesén tjetér té
kérkimeve...”.

6. Kérkuesi ka paraqitur rekurs né Gjykatén e Larté, i cili éshté regjistruar me nr. 31003-
00307-00-2018 akti, daté regjistrimi 07.02.2018 dhe meqgenése ¢éshtja nuk po gjykohej, ai i éshté
drejtuar sérish asaj né datén 18.09.2020 pér konstatimin e shkeljes sé afatit té arsyeshém dhe
pérshpejtimin e procedurave té gjykimit té céshtjes, bazuar né nenet 399/1-399/12 té Kodit té
Procedurés Civile (KPC).

7. Me shkresén nr. 1919/1 prot., daté 09.09.2020 “Kthim kérkese pér konstatim shkelje afati
té arsyeshém”, kancelari i Gjykatés sé Larté ka njoftuar kérkuesin se kérkesa pér konstatimin e
shkeljes sé afatit té arsyeshém dhe pérshpejtimin e procedurave nuk éshté nénshkruar nga njé
avokat i autorizuar me akt pérfagésimi, kriter i parashikuar né nenin 474 té KPC-sé dhe, né kéto
kushte, ia ka kthyer até pér plotésim.

8. Né datén 18.09.2020 kérkuesi e ka paraqitur sérish né Gjykatén e Larté kérkesén pér
konstatimin e shkeljes sé afatit t€ arsyeshém dhe pérshpejtimin e procedurave, tashmé té
nénshkruar prej tij dhe avokatit, por ajo nuk éshté gjykuar ende.

9. Me shkresén nr. 1010/1 prot., daté 01.04.2021 té kancelarit té Gjykatés sé Larté, né vijim
té njé kérkese tjetér té kérkuesit pér marrje informacioni lidhur me statusin e rekursit dhe té
kérkesés pér konstatimin e shkeljes sé afatit té arsyeshém dhe pérshpejtimin e procedurave, ai éshté
njoftuar se té dyja c¢éshtjet ndodhen né fazén e studimit, né pritje pér t’u shqyrtuar né dhomé
késhillimi nga kolegjet pérkatése té Gjykatés sé Larté.

10. Né datén 26.04.2021, kérkuesi i éshté drejtuar Gjykatés Kushtetuese (Gjykata), duke
pretenduar cenimin e sé drejtés pér proces té rregullt ligjor, sipas objektit té kérkesés. Kolegji i

Gjykatés né datén 21.05.2021 ka vendosur kalimin e ¢éshtjes pér shqyrtim paraprak né Mbledhjen



e Gjyqtaréve té Gjykatés, e cila né datén 28.06.2021 ka vendosur kalimin e ¢éshtjes pér shqyrtim

né seancé plenare, mbi bazé té dokumenteve.

1
Pretendimet né Gjykatén Kushtetuese
11. Kérkuesi i éshté drejtuar Gjykatés, duke parashtruar pérmbledhtazi se jané cenuar:

11.1. E drejta e aksesit dhe gjykimi nga njé gjykaté e caktuar me ligj, pasi kérkesa
pér pérshpejtimin e procedurave nga ana e kancelarit té¢ Gjykatés sé Larté i
éshté kthyer pa veprime. Céshtja konkrete nuk éshté shqyrtuar nga njé gjyqtar,
né kundérshtim me pércaktimet e nenit 57 té ligjit nr. 49/2012 “Pér gjykatat
administrative dhe mosmarréveshjet administrative”, t¢ ndryshuar (ligji nr.
49/2012). Edhe sipas nenit 154/a, pika 3, t& KPC-sé kthimi i kérkesés pa
veprime béhet nga gjyqtari i vetém, detyrim qé pérfshin edhe Gjykatén e Larté.
Pérdorimi i termit “nése” né nenin 399/5 té KPC-sé do té thoté se kérkesa
mund té béhet (pra, edhe té nénshkruhet) nga veté kérkuesi dhe, nése béhet
nga avokati, kérkohet akt pérfagésimi. Sipas kérkuesit, kancelari i Gjykatés sé
Larté ka béré interpretimin né themel, duke shkelur késhtu nenin 399/5 té
KPC-sé, gé éshté edhe ligji i posagém pér procedurat né fjalé, pasi ka vendosur
gjykimin e ¢éshtjes né dhomé késhillimi, duke marré atributet e gjykatés sé
caktuar me ligj. Sipas kérkuesit, edhe KPC-ja né nenet 482 dhe 482/a
pércakton gjykatén si organin gé vendos nése céshtja do té shqyrtohet né
dhomé késhillimi ose né seancé.

11.2. E drejta pér mjet ligjor efektiv pér pérshpejtimin e procedurave, pasi rekursi
éshté regjistruar né Gjykatén e Larté mé 07.02.2018 dhe prej mé shumé se 3
vjetésh e 8 muajsh nuk ka ende njé vendimmarrje. Kérkuesi pretendon se
Gjykata e Larté e ka objektivisht t&¢ pamundur nga ana procedurale gé ta
shqyrtojé ankimin pér shkeljen e afatit dhe ndreqgjen e pasojave. Sipas tij, edhe
pse emérimi i gjyqtaréve té rinj mund té sjellé krijimin e njé kolegji té ri né
Gjykatén e Larté, i cili do té shqyrtojé kérkesat pér konstatimin e shkeljeve té
afatit té arsyeshém, kjo nuk e ndryshon thelbin e kérkesés, pasi efektiviteti i

mjetit juridik vlerésohet nga momenti i paraqitjes sé saj, ¢cka do té thoté se



Gjykata e Larté nuk éshté mjet efektiv pér zgjidhjen e pretendimeve gé lidhen
me shkeljen e afateve procedurale.

11.3. E drejta pér gjykim brenda afatit té arsyeshém nga Gjykata e Larté, pasi as
rekursi pér themelin e ¢éshtjes dhe as kérkesa pér pérshpejtimin e gjykimit nuk
jané gjykuar brenda afateve. Né nenin 399/2 té KPC-sé éshté pércaktuar afati
1 vit si i arsyeshém pér shqyrtimin e ¢éshtjeve né shkallé té paré dhe né apel.
Ndonése dispozita nuk ka parashikuar afat specifik pér ¢éshtjet administrative
gé gjykohen nga Gjykata e Larté, kjo mungesé parashikimi nuk e bén té
pazbatueshme procedurén e kérkesés pér konstatimin e shkeljes sé afatit té
arsyeshém, pasi né kété rast gjen zbatim afati i pércaktuar nga neni 60, pika 2,
I ligjit nr. 49/2012. Céshtja éshté regjistruar né Gjykatén e Larté né datén
07.02.2018 dhe deri né paraqitjen e kérkesés pér konstatimin e shkeljes sé
afatit té arsyeshém kané kaluar mbi 3 vjet dhe ajo nuk ka kryer asnjé veprim
tjetér, pérvecse ka caktuar gjyqgtarin relator. Né tejkalimin e afatit té arsyeshém
nuk ka ndikuar asnjé prej rrethanave, té parashikuara né nenin 399/2 té KPC-
sé dhe nuk mund té shérbejé si justifikim as reforma né drejtési me pasojat e
saj, pérfshiré procesin e rivlerésimit té gjyqtaréve.

12. Subjekti i interesuar, DRSSH-ja, Tirané, nuk ka paraqgitur prapésime, edhe pse éshté

njoftuar rregullisht.

i
Vlerésimi i Gjykatés Kushtetuese

A. Pér legjitimimin e kérkuesit

13. Kérkuesi pretendon se i éshté cenuar e drejta e aksesit dhe gjykimit nga njé gjykaté e
caktuar me ligj, pér shkak té kthimit pa veprime té kérkesés pér konstatimin e shkeljes sé afatit té
arsyeshém dhe pérshpejtimin e procedurave nga ana e kancelarit té Gjykatés sé Larté, si dhe pér
faktin se ai ka vendosur gjykimin e ¢éshtjes né dnomé késhillimi, duke marré atributet e gjykatés
sé caktuar me ligj. Ai pretendon se mjetet e parashikuara nga legjislacioni né fugi pér mbrojtjen e
késaj té drejte nuk jané efektive dhe se nuk ka mjete té tjera né dispozicion, duke kérkuar edhe
konstatimin e mungesés sé mijetit efektiv pér konstatimin e shkeljes sé afatit t& arsyeshém,

démshpérblimin dhe pérshpejtimin e procedurave, té garantuar né nenin 13 t6 KEDNJ-sg, té lidhur



me nenin 6, paragrafi 1, té saj, si dhe nenin 42 té Kushtetutés. Gjithashtu, kérkuesi pretendon se
ka pasur njé cenim té sé drejtés pér proces té rregullt ligjor si pasojé e mosgjykimit té ¢éshtjes
brenda njé afati té arsyeshém, lidhur me procedurat né Gjykatén e Larté.

14. Céshtja e legjitimimit (locus standi) éshté vlerésuar nga Gjykata Kushtetuese si njé
ndér aspektet kryesore gé lidhet me inicimin e njé procesi kushtetues. Sipas neneve 131, pika 1,
shkronja “f” dhe 134, pika 1, shkronja “i” dhe pika 2, té Kushtetutés, si dhe nenit 71 té ligjit nr.
8577/2000, ¢do individ, person fizik ose juridik, subjekt i sé drejtés private dhe publike, mund té
Véré né lévizje Gjykatén Kushtetuese pér gjykimin pérfundimtar té ankesave kundér ¢do akti té
pushtetit publik ose vendimi gjygésor, qé cenon té drejtat dhe lirité themelore té garantuara né
Kushtetuté.

15. Ankimi kushtetues individual, né vijim té dispozitave kushtetuese, rregullohet edhe nga
dispozitat e ligjit nr. 8577/2000, i cili né nenin 71/a pércakton si kritere legjitimimi shterimin e
mjeteve juridike, paragitjen e kérkesés brenda afatit pérkatés, ardhjen drejtpérdrejt e realisht té
pasojave, si dhe mundésiné pér rivendosjen e sé drejtés sé shkelur. Kéto kritere jané kumulative.

16. Né analizé té pérmbushjes sé kriterit ratione personae, né kuptim té neneve 131, pika
1, shkronja “f”, 134, pika 1, shkronja “i” dhe 134, pika 2, té Kushtetutés, Gjykata véren se kérkuesi
legjitimohet pér paragitjen e kérkesés prané saj, pasi ka gqené palé né procesin gjyqgésor, pér té cilin
ka ngritur pretendime né kété Gjykaté dhe ka interes té drejtpérdrejté.

17. Njé kriter tjetér paraprak, q€ duhet t&€ pérmbushet nga individi pérpara se t’i drejtohet
Gjykatés, lidhet me shterimin e mjeteve juridike efektive, qé pércaktohet nga nenet 131, pika 1,
shkronja “f” dhe 134, pika 1, shkronja “1”, t&€ Kushtetutés, si dhe neni 71/a, pika 1, shkronja “a”, 1
ligjit nr. 8577/2000. Shterimi i mjeteve pérbén parakusht qé duhet pérmbushur nga kérkuesi, i cili
para se t’i drejtohet Gjykatés duhet té vértetojé se ka pérdorur té gjitha mjetet juridike té njohura
nga ligji dhe té mjaftueshme pér té rivendosur té drejtat e shkelura. Mjetet juridike shterojné kur
né varési té rrethanave té céshtjes, rregullat procedurale nuk parashikojné mjete té tjera ankimi
(shih vendimin nr. 38, daté 25.04.2017 té Gjykatés Kushtetuese).

18. Gjithashtu, Gjykata ka pohuar se kérkuesi duhet t’i keté pérdorur t€ gjitha mjetet
juridike né dispozicion pér mbrojtjen e sé drejtés kushtetuese té pretenduar jo vetém formalisht,
por edhe né kuptimin substancial. Duke gené se mjeti juridik mund té jeté i ndryshém, né varési té

lojit té ankimit, efektiviteti i tij vlerésohet jo thjesht nga fakti gé éshté parashikuar me ligj, por



edhe nga zbatueshméria e tij (shih vendimet nr. 33, daté 01.11.2021; nr. 31, daté 04.10.2021 té
Gjykatés Kushtetuese).

19. Théné ndryshe, ky rregull nénkupton se kérkuesi duhet té shterojé vetém mjetet juridike
“efektive”, para se t’i drejtohet Gjykatés Kushtetuese, né kuptimin e shterimit vetém té atyre
mjeteve juridike, té afta pér té rivendosur té drejtén, qé pretendohet se éshté shkelur. Né té kundeért,
veté Gjykata rrezikon t€ mos konsiderohet si njé “mjet efektiv”’ (shih vendimin nr. 33, daté
01.11.2021 té Gjykatés Kushtetuese).

20. Sipas GJEDNJ-sé, mjeti juridik pérshpejtues &shté “efektiv’ nése pérshpejton
vendimmarrjen e gjykatés né fjalé. Ajo, gjithashtu, ka theksuar réndésiné e parimit té
subsidiaritetit, i cili bén t€ mundur shmangien qé€ individét t’i drejtohen sistematikisht késaj gjykate
pér pretendime gé mund té shqyrtohen mé miré brenda sistemit juridik kombétar. Prandaj, aty ku
ligjvénési ose gjykatat vendase kané marré pérsipér té luajné rolin e duhur té tyre, duke parashikuar
njé mjet juridik té brendshém, késaj gjykate do t’i duhet té vlerésojé nése mjeti éshté ose jo efektiv
(shih Scordino kundér Italisé (nr. 1) [GC], 29 mars 2006, 88§ 184, 188-189).

21. Né rastin konkret, Gjykata do té vlerésojé nése kérkuesi i ka shteruar mjetet juridike né
dispozicion dhe nése kéto kané gené efektive, pér té garantuar té drejtén e individit pér gjykim
brenda njé afati té arsyeshém. Né kété kéndvéshtrim, Gjykata do té shqyrtojé pretendimet e
kérkuesit pér mungesén e mjetit efektiv té pérshpejtimit té procedurave qé ajo ka ngritur, né kuptim
té nenit 13 té KEDNJ-sé, si dhe pér cenimin e aksesit dhe té gjykatés sé caktuar me ligj né kété
lloj procedure.

22. Sipas té dhénave té Gjykatés sé Larté, rezulton se rekursi i kérkuesit éshté regjistruar
né datén 07.02.2018, por nuk ka ende njé vendimmarrje pér té. Gjithashtu, kérkuesi ka paragitur
njé kérkesé né Gjykatén e Larté me objekt konstatimin e shkeljes sé afatit té arsyeshém dhe
pérshpejtimin e procedurave gjyqgésore né gjykimin e ¢éshtjes, fillimisht né datén 02.09.2020 dhe
mé pas né datén 18.09.2020, e regjistruar né po até daté, pér té cilén deri né ditén e shqyrtimit té
késaj céshtjeje prané Gjykatés, nuk ishte caktuar ende njé daté shqyrtimi.

23. Gjykata né jurisprudencén e saj e ka legjitimuar individin pér paraqgitjen e kérkesave
me objekt pér mosgjykimin e ¢éshtjeve brenda njé afati té arsyeshém, edhe kur pér to nuk ishte
dhéné njé vendim pérfundimtar, ose pér mosekzekutimin e vendimit brenda afatit t& arsyeshém,
né kuptim té sé drejtés pér njé proces té rregullt ligjor, pér shkak se legjislacioni nuk parashikonte

mjete té tjera juridike efektive pér mbrojtjen e késaj té drejte kushtetuese (shih vendimet nr. 22,



daté 29.04.2021; nr. 16, daté 16.03.2021; nr. 69, daté 17.11.2015; nr. 12, daté 05.03.2012 té
Gjykatés Kushtetuese).

24. Né datén 30.03.2017, ligjvénési ka miratuar ligjin nr. 38/2017 “Pér disa ndryshime né
Kodin e Procedurés Civile”, i cili ka pérfshiré dispozita té reja né KPC pér afatet e arsyeshme té
pérfundimit té hetimit, gjykimit ose ekzekutimit té njé vendimi té formés sé preré, nenet 399/1 —
399/12. Me hyrjen né fugi té kétyre ndryshimeve né datén 05.11.2017, Gjykata ka vlerésuar se
legjislacioni vendas parashikon tashmé njé mjet juridik ankimi efektiv, i cili garanton si
pérshpejtimin e procesit gjygésor, ashtu edhe démshpérblimin, pra ofron njé rezultat konkret né
drejtim té rivendosjes sé té drejtés sé shkelur pér proces gjygésor brenda afateve té arsyeshme
ligjore (shih vendimin nr. 80, daté 18.12.2017 té Gjykatés Kushtetuese).

25. GJEDNJ-ja ka arritur né pérfundimin se mjeti juridik, i parashikuar né nenet 399/1 e
vijues té KPC-sé né parim éshté efektiv, por, qé té jeté i tillé edhe né praktiké, kérkesa pér
konstatimin e shkeljes sé afatit té arsyeshém dhe pérshpejtimin e procedurave, né bazé té nenit
399/6, pika 1, té KPC-sé, duhet té shqyrtohet me shpejtési nga gjykata (shih Bara dhe Kola kundér
Shqipérisé, 12 tetor 2021, 88 107 dhe 119).

26. Po né kété vendim, pér sa i pérket shqyrtimit nése mjeti juridik ishte efektiv né praktiké,
GJEDNJ-ja ka konstatuar se pas hyrjes né fugi té mjetit pérshpejtues/parandalues mé 5 néntor
2017, né bazé té neneve 399/6, pika 1, e vijues té KPC-sé (dispozitat e reja), né rastin e kérkuesit
nuk éshté efektiv, pasi nuk i ka shérbyer géllimit té pérshpejtimit té procedurave né Gjykatén e
Larté ose parandalimit té tejzgjatjes sé tyre né ményré té paarsyeshme. Pér mé tepér, kérkuesi nuk
ka pasur mundési té kérkojé as kompensim pér kohézgjatjen e atyre procedurave, né bazé té pikés
3 té nenit 399/6 té KPC-sé, pér shkak té mungesés sé konstatimit té€ cenimit té gjykimit brenda njé
“afati té arsyeshém” (po aty, 8§ 121-123). Pavarésisht késaj, GJEDNJ-ja éshté shprehur se
géndrimi i saj né kété vendim mund té béhet objekt rishikimi né té ardhmen, né varési té
kapaciteteve té gjykatave vendase pér té zhvilluar dhe mbajtur njé jurisprudencé té géndrueshme
pér zbatimin e mjetit juridik, né pérputhje me kriteret e KEDNJ-sé (po aty, § 120).

27. Gjykata rithekson se mjetet e parashikuara nga nenet 399/1 e vijues té KPC-sé, né
parim, jané efektive, pasi plotésojné standardet lidhur me mjetin efektiv pérshpejtues dhe
démshpérblyes. Pér sa i takon efektivitetit té tyre né praktiké, Gjykata, né kéndvéshtrim té kriterit
té shterimit t€ mjeteve juridike efektive, té parashikuar nga neni 131, pika 1, shkronja “f”, i

Kushtetutés, vleréson se duhen shqyrtuar nén dritén e rrethanave té ¢do rasti konkret. Edhe sipas



GJEDNJ-sé, kur vlerésohet efektiviteti i njé mjeti juridik gé lidhet me tejzgjatjen e procedurave ka
réndési té pércaktohet nése kérkuesit i garantohet zhdémtim i drejtpérdrejté dhe i shpejté sesa
mbrojtje e térthorté e té drejtave pér proces té rregullt ligjor (shih Bara dhe Kola kundér Shqipérisé,
12 tetor 2021, 8 76) Né kété aspekt, Gjykata mban né konsideraté edhe faktin se pér zbatimin e
mjeteve juridike té parashikuara nga KPC-ja pér konstatimin e shkeljes sé afatit té arsyeshém dhe
pérshpejtimin e procedurave, nuk ka ende njé géndrim té konsoliduar nga gjykatat e juridiksionit
té zakonshém, duke gené se jané rregulla relativisht té reja (shih vendimin nr. 33, daté 01.11.2021
té Gjykatés Kushtetuese).

28. Pérve¢ sa mé sipér, Gjykata ka theksuar se gjykatat e zakonshme, gjaté zbatimit té
dispozitave procedurale dhe shqyrtimit té kérkesave pér pérshpejtim, duhet té shmangin
formalizmat e tepruar dhe t’i shqyrtojné kéto lloj kérkesash me pérparési, pérndryshe ky mjet
juridik do té& humbiste géllimin pér té cilin éshté miratuar nga ligjvénési. Né kété aspekt, gjykatat,
né shgyrtimin e kétyre kérkesave, duhet té kené parasysh kritere té tilla, si: lloji i sé drejtés objekt
kérkimi dhe natyra e ¢éshtjes sé themelit pér té cilén kérkohet pérshpejtimi, démi i mundshém qé
mund t’1 vijé kérkuesit, kohézgjatja e ¢éshtjes né shkallé t& zakonshme té gjykimit, organizimi i
brendshém i punés né gjykaté, si dhe ¢do kriter i réndésishém, me géllim gé té mos cenohet thelbi
i sé drejtés (shih vendimin nr. 33, daté 01.11.2021 té Gjykatés Kushtetuese).

29. Duke iu kthyer rastit konkret, Gjykata véren se deri né zhvillimin e seancés plenare mbi
bazén e dokumenteve né datén 28.10.2021, Gjykata e Larté nuk e kishte marré ende né shqyrtim
kérkesén pér pérshpejtim té rekursit, té paraqgitur nga kérkuesi, bazuar né nenet 399/6 e vijues té
KPC-sé né datén 18 shtator 2020. Kjo kérkesé pér pérshpejtim, sipas nenit 399/7 té té njéjtit kod,
duhej té shqyrtohej nga Gjykata e Larté né dhomé késhillimi brenda 45 ditéve. Po ashtu, Gjykata
konstaton se veprimi administrativ pér kthimin e kérkesés pér pérshpejtim nga kancelari i Gjykatés
s€ Larté, pér t’u nénshkruar nga njé avokat, nuk ka mbajtur né konsideraté ndryshimin e kétyre
kérkesave nga rekurset, né piképamje té pérmbajtjes, té aksesit dhe sidomos té shpejtésisé gé duhet
té karakterizojé marrjen né shqyrtim té tyre. Théné ndryshe, kérkesat pér pérshpejtim jané trajtuar
njésoj si procedurat e zakonshme té gjykimit.

30. Gjykata vleréson se veprimi administrativ i kancelarit té Gjykatés sé Larté me shkresén
e tij nr. 1919/1 prot., daté 09.09.2020 “Kthim kérkese pér konstatim shkelje afati té arsyeshém”,
ka gené njé faktor shtesé gé ka ndikuar né vonesat e shkaktuara né shqyrtimin e kérkesés sé

kérkuesit pér konstatimin e shkeljes sé afatit té arsyeshém dhe pérshpejtimin e procedurave.



31. Né vijim, Gjykata evidenton se Gjykata e Larté ka rifilluar té funksionojé né datén 11
mars 2020 me Krijimin e njé trupi gjygésor me 3 gjyqtaré, gjé gé véshtirésonte shqyrtimin me
shpejtési té kérkesés pér pérshpejtim, pasi, né bazé té nenit 399/6, pika 1, shkronja “c”, t& KPC-
sé, kéto kérkesa shqyrtohen nga njé kolegj tjetér i Gjykatés sé Larté nga ai gé shqyrton ¢éshtjen e
themelit. Megjithaté, Gjykata konstaton se ndonése numri i gjyqtaréve né Gjykatén e Larté éshté
rritur né vijim, né mars 2021 funksiononte me 7 gjyqgtaré dhe prej korrikut 2021 funksionon me
trup prej 9 gjyqtarésh, sérish kérkesa pér pérshpejtim, e paraqgitur nga kérkuesi, nuk éshté marré
né shqyrtim.

32. Pér sa mé lart, Gjykata vleréson se nga paraqgitja e kérkesés pér pérshpejtim deri né
ditén e seancés plenare ka kaluar njé kohé relativisht e gjaté. Gjykata thekson se nése njé kérkesé
pérshpejtimi nuk shqyrtohet me shpejtési, ajo humbet géllimin e saj pér shkak té natyrés sé kétyre
procedurave, té cilat jané té ndryshme nga njé proceduré e zakonshme gjykimi. Pér kété arsye,
Gjykata do té ndalet vecanérisht te sjellja e autoriteteve gé ndikon né shpejtésiné e gjykimit né
rastin konkret.

33. Gjykata e Larté, me shkresén nr. 2081/1 prot., daté 22.06.2021, ka informuar Gjykatén
se jané 18 ¢éshtje té regjistruara pér konstatim shkeljeje afati dhe pérshpejtim té procedurave, pér
sa u pérket mosmarréveshjeve gé jané né gjykim, té cilat ndodhen né fazén e studimit. Gjykata,
referuar fages zyrtare té Gjykatés sé Larté, konstaton se jané arsyetuar disa vendime me objekt
konstatimin e shkeljes sé afatit té& arsyeshém dhe pérshpejtimin e procedurave pér mosmarréveshje
né kété gjykaté (shih vendimin nr. 33, daté 01.11.2021 té Gjykatés Kushtetuese).

34. Gjykata, referuar Raportit mbi gjendjen e sistemit gjygésor dhe veprimtariné e Késhillit
té Larté Gjyqgésor pér vitin 2020, véren se KLGJ-ja ka marré masa pér uljen e numrit té céshtjeve
té prapambetura dhe rritjen e efikasitetit né Gjykatén e Larté, duke angazhuar personel ndihmés
dhe duke marré masa té tjera pér kété géllim. Edhe né shkresén e Gjykatés sé Lart&, dérguar pér
informacion Gjykatés, rezulton se Gjykata e Larté ka marré hapa konkreté duke parashikuar njé
séré masash me qgéllim uljen e numrit té ¢éshtjeve té prapambetura brenda njé kohe sa mé té
shpejté, si: rritja e kapaciteteve njerézore, inventarizimi i ¢éshtjeve, pérpunimi deri né shqyrtimin
e tyre, si dhe pérgatitja e planeve té veprimit me géllim shqyrtimin e ¢éshtjeve sipas kronologjisé
kohore dhe specifikés sé ¢éshtjes.

35. Ndérkohé gé Gjykata i ka vlerésuar masat e mésipérme gé jané marré nga autoritetet

pérkatése, té cilat sé bashku me mjetin pérkatés té pérshpejtimit té proceseve té gjykimit i shérbejné

10



géllimit té rritjes sé efektivitetit té veprimtarisé gjyqgésore, ajo thekson se ky mjet mund té jeté
efektiv né rrethana té zakonshme té organizimit dhe funksionimit té sistemit gjygésor. Né rastin
konkret ngrihen dyshime pér mundésité qé mjeti pérshpejtues ka pér t’iu pérgjigjur né shkallén e
duhur nevojés sé té drejtés sé individéve pér gjykim brenda afatit t& arsyeshém né raport me
mundésité reale té sistemit gjyqgésor, pér shkak té véllimit té larté té céshtjeve, si dhe burimeve
njerézore dhe infrastrukturore té tij né térési (shih vendimin nr. 33, daté 01.11.2021 té Gjykatés
Kushtetuese).

36. Duke pasur parasysh situatén e mésipérme, Gjykata ka marré né konsideraté tashmé
pérpjekjet e autoriteteve shgiptare pér pérmirésimin e legjislacionit pér té parashikuar mjete
juridike efektive pér kohézgjatjen e procedurave gjygésore, si dhe veprimet e ndérmarra nga
KLGJ-ja dhe Gjykata e Larté pér uljen e numrit té ¢éshtjeve pér shqyrtim né Gjykatén e Larté.
Megjithaté, ajo ka vlerésuar se Gjykata e Larté, duke konsideruar natyrén e ¢éshtjes sé themelit,
ngarkesén e kolegjit pérkatés dhe ngarkesén e gjyqtarit relator, mund té gjendet né véshtirési pér
té respektuar afatet ligjore. Pavarésisht kétyre elementeve, Gjykata e Larté ka detyrimin té sillet
né até ményré qé kérkesa pér pérshpejtim té€ mos e humbasé géllimin e saj dhe individit t¢ mos i
cenohet né thelb e drejta pér mjet juridik efektiv (shih vendimin nr. 33, daté 01.11.2021 té Gjykatés
Kushtetuese).

37. Né rastit konkret, Gjykata ¢gmon se kérkesa pér pérshpejtim, e paragitur nga kérkuesi,
nuk éshté marré né shgyrtim me shpejtési nga Gjykata e Larté, gé do té thoté se ky mjet juridik
nuk i ka shérbyer géllimit té tij - pérshpejtimit té procedurave ose parandalimit té tejzgjatjes sé
paarsyeshme té shqyrtimit té rekursit té kérkuesit para saj. Me fjalé té tjera, mjeti juridik “kérkesa
pér pérshpejtim”, qé kérkuesi ka pasur né dispozicion, sipas nenit 399/6 t& KPC-sé, nuk ka qené
efektiv, pér rrjedhojé Gjykata vleréson se kérkuesi e ka pérmbushur Kkriterin e shterimit té mjetit
juridik®.

38. Pér sa i pérket pretendimit té kérkuesit pér shpérblimin e démit té shkaktuar pér shkak
té mosshqyrtimit té céshtjes brenda njé afati té arsyeshém, né parashtrimet e tij ka kérkuar
caktimin e njé shpérblimi té drejté, si dhe detyrimin e Késhillit t& Ministrave pér té siguruar

ekzekutimin e vendimit ose caktimin e njé organi tjetér t€ ngarkuar me zbatimin e tij. Gjykata

! Anétari A. Binaj votoi kundér.

vleréson se, bazuar né nenin 131 té Kushtetutés, ky pretendim i kérkuesit nuk bén pjesé né
juridiksionin e saj.

39. N& lidhje me kriterin tjetér, até té respektimit té afatit té paraqitjes sé kérkesés, bazuar
né nenin 71/a, pika 1, shkronja “b”, té€ ligjit nr. 8577/2000, Gjykata véren se né kushtet e njé
shkeljeje qé vazhdon té ekzistojé, pavarésisht se nuk ka vendim pérfundimtar pér kérkesén pér
konstatimin e shkeljes sé afatit té arsyeshém dhe pérshpejtimin e procedurave, kérkuesit i lind e
drejta t’i drejtohet Gjykatés né ¢do kohé pérgjaté periudhés qé shkelja vazhdon. Né rastin konkret
afati éshté tejkaluar dhe, né kété kuptim, kérkuesi legjitimohet edhe ratione temporis.

40. Pér sa i takon legjitimimit ratione materiae, Gjykata vleréson se né véshtrim té neneve
42 dhe 131, pika 1, shkronja “f”, t¢ Kushtetutés, pretendimi pér kohézgjatjen e paarsyeshme té
procesit té themelit pérbén objekt vlerésimi pér kontrollin kushtetues.

B. Pér shqyrtimin e ¢éshtjes brenda njé afati té arsyeshém

41. Kérkuesi pretendon se i éshté cenuar e drejta e gjykimit brenda njé afati té arsyeshém,
né vecanti né Gjykatén e Larté, e garantuar né nenin 42 té Kushtetutés dhe nenin 6 t6 KEDNJ-sg,
pér sa i pérket procesit té themelit té ¢éshtjes.

42. Sipas nenit 42 té Kushtetutés, kushdo, pér mbrojtjen e té drejtave, lirive dhe interesave
té tij kushtetues dhe ligjoré, ose né rastin e akuzave té ngritura kundeér tij, ka té drejtén e njé gjykimi
té drejté dhe publik brenda njé afati té arsyeshém nga njé gjykaté e pavarur dhe e paanshme e
caktuar me ligj.

43. Sipas jurisprudencés sé Gjykatés, e drejta pér njé proces té rregullt ligjor, pjesé e té cilit
éshté edhe gjykimi brenda njé afati té arsyeshém, luan njé rol gendror né sistemin e mbrojtjes sé
té drejtave té njeriut (shih vendimin nr. 18, daté 19.07.2005 té Gjykatés Kushtetuese). Kjo dispozité
vendos detyrimin pér organizimin e sistemit ligjor né ményré té tillé gé gjykatat té plotésojné
kérkesat e standardeve pér njé proces té rregull ligjor, pérfshiré kétu edhe até té gjykimit brenda
afatit té arsyeshém. Né kété drejtim, gjykatat kané pér detyré té sigurojné qé té gjitha subjektet gqé
marrin pjesé né proces té sillen né ményré qé té evitojné ¢cdo vonesé té panevojshme (shih vendimet
nr. 42, daté 25.05.2017; nr. 22, daté 20.03.2017; nr. 12, daté 05.03.2012 té Gjykatés Kushtetuese).

44. Lidhur me kérkesat pér konstatimin e cenimit té sé drejtés kushtetuese pér njé proces
té rregullt ligjor, si pasojé e mosgjykimit té ¢éshtjes brenda afatit té arsyeshém, ka theksuar se

arsyeshméria e zgjatjes sé procesit duhet té vlerésohet sipas rrethanave té vecanta té ¢éshtjes, duke

pasur parasysh sidomos sjelljen e kérkuesit dhe rrezikun qé passjell pér té kjo tejzgjatje e afateve
té gjykimit, kompleksitetin e c¢éshtjes, si dhe sjelljen e autoriteteve (shih vendimet nr.16, daté
16.03.2021; nr. 76, daté 04.12.2017 té Gjykatés Kushtetuese).

i. Periudha gé duhet marré né konsideraté

45. Gjykata ka vlerésuar se kohézgjatja e procesit normalisht llogaritet nga momenti i
fillimit té procesit gjygésor, deri né momentin kur jepet vendimi (shih vendimin nr. 83, daté
30.12.2015 té Gjykatés Kushtetuese).

46. Lidhur me periudhén gé duhet marré né konsideraté, Gjykata véren se pretendimet e
kérkuesit pér cenimin e sé drejtés pér njé proces té rregullt ligjor lidhen me periudhén nga data
07.02.2018, kur rekursi éshté regjistruar né Gjykatén e Larté, deri ditén e gjykimit nga Gjykata,
ku rekursi i kérkuesit ende nuk éshté marré né shqyrtim nga ajo gjykaté.

47. Pér sa i takon gjykimit té mosmarréveshjeve administrative, né pikén 2 té nenit 60 té
ligjit nr. 49/2012 parashikohet se Gjykata e Larté e shgyrton ¢éshtjen brenda 90 ditéve nga data e
ardhjes sé rekursit dhe akteve bashkélidhur prej gjykatés né té cilén éshté dorézuar rekursi. Nga
dosja pérkatése, Gjykata konstaton se rekursi i kérkuesit éshté regjistruar né datén 07.02.2018 dhe
éshté e natyrshme qé kérkuesi té kishte pritshméri pér shqyrtimin e ¢éshtjes sé tij brenda afatit
ligjor té lartpérmendur.

48. Pér sa mé lart, Gjykata vleréson se prima facie né rastin konkret ka tejzgjatje té
procedurave gjygésore dhe pér té arritur né pérfundimin nése kemi té b&jmé me cenim té sé drejtés
pér gjykim brenda njé afati té arsyeshém, duhet té analizohen elementet e tjera.

ii. Sjellja/interesi pér kérkuesin dhe rreziku gé sjell tejzgjatja e procedurave pér té

49. Gjykata né jurisprudencén e saj éshté shprehur se vlerésimi i sjelljes éshté njé element
pércaktues i kohézgjatjes sé arsyeshme té procedimeve, duke analizuar rrethanat nése kérkuesi ka
vepruar né pérputhje me té drejtat procedurale, duke shfaqur ose jo interes té vazhdueshém pér
gjykimin e ¢éshtjes brenda njé afati sa mé té pérshtatshém pér té dhe nése ai éshté béré shkak ose
ka shkaktuar vonesa né kété drejtim (shih vendimin nr. 69, daté 17.11.2015 té Gjykatés
Kushtetuese).

50. Sipas GJEDNJ-sg, sjellja e kérkuesve éshté faktor objektiv gé duhet té merret parasysh
pér té vlerésuar nése éshté tejkaluar koha e arsyeshme né kuadér té nenit 6, paragrafi 1 té

Konventés (shih Humen kundér Polonisé [GC], 15 tetor 1999, § 66). Disa kategori ¢éshtjesh, pér
shkak té natyrés sé tyre, kérkojné pérshpejtim té posacém gjykimi né procedurat vendase. Né kéto
raste duhet té merret parasysh cfaré vihet né piképyetje pér kérkuesin. Kjo do té thoté se disa
céshtje gé lidhen me interesa “vetjake e jetésore”, si¢ jané ato té kujdestarisé, marrédhéniet e punés
(shih Tsikakis k. Gjermanisé, 10 shkurt 2011, 88 64 dhe 68; Thlimmenos k. Greqisé [GC], 6 prill
2000, 88 60 dhe 62) lipset té trajtohen me pérparési dhe shpejtési té vecanté.

51. Duke iu kthyer rastit né shqyrtim, Gjykata véren se kérkuesi ka vepruar né pérputhje
me té drejtat procedurale dhe nuk rezulton té jeté béré shkak ose té keté shkaktuar vonesa né kété
drejtim, pérkundrazi, nuk e ka humbur interesin, madje e ka shfaqur até né ményré té pandérpreré,
duke kérkuar madje edhe pérshpejtimin e gjykimit té ¢éshtjes. Pér sa i pérket kriterit té interesit
pér kérkuesin dhe rrezikut qé passjell tejzgjatja e procedurave pér té, Gjykata vleréson se ¢éshtja
konkrete éshté e njé natyre té tillé qé interesi i kérkuesit nga kohézgjatja e tepruar e procedurave
gjyqésore rrezikohet né shkallé té konsiderueshme, pér sa kohé objekt i kérkesépadisé sé tij ka té
béjé me té drejta vetjake si¢ &shté pérfitimi i pensionit.

52. Nga ana tjetér, nga piképamja e shpejtésisé né gjykim, Gjykata evidenton se né parim
¢éshtjet administrative, ligjvénési i ka pércaktuar si ¢éshtje gé kérkojné shpejtési né gjykimin e
tyre, duke parashikuar afate mé té shpejta gjykimi (shih vendimin nr. 33, daté 01.11.2021 té
Gjykatés Kushtetuese).

53. Né pérfundim, Gjykata ¢mon se né rastin konkret tejzgjatja e procedurave gjyqgésore

paraget njé shkallé té konsiderueshme rreziku pér interesin e kérkuesit.

ili. Kompleksiteti i ¢éshtjes

54. Gjykata ka theksuar se pér vlerésimin e kompleksitetit té procedimeve duhet té kené
réndési té gjitha aspektet e céshtjes, pérfshiré objektin e saj, faktet e kundérshtuara dhe volumin e
provave shkresore. Kompleksiteti i ¢éshtjes, né balancé me parimin e sigurimit t& administrimit té
pérshtatshém té drejtésisé, mund té justifikojé kohézgjatje kohore té€ konsiderueshme (shih
vendimet nr. 16, daté 16.03.2021; nr. 22, daté 20.03.2017; nr.14, daté 10.03.2016 té Gjykatés
Kushtetuese). Ajo ka theksuar, gjithashtu, se kompleksiteti i ¢éshtjes lidhet me njé séré faktorésh,
si¢ jané natyra e fakteve dhe provave té ¢éshtjes, aspekte té ligjit ose ndérthurjes sé ligjeve apo
akteve, numri i paléve pjesémarrése né proces (shih vendimin 33, daté 01.11.2021 té Gjykatés

Kushtetuese.)

55. Gjykata konstaton se né rastin né shqyrtim mosmarréveshja objekt gjykimi éshté e
natyrés administrative dhe i nénshtrohet rregullave té pércaktuara né ligjin nr. 49/2012. Nga
shqyrtimi i akteve pérkatése té paraqitura nga kérkuesi, duke iu referuar objektit té kérkesépadisé
sé tij, vlerésimit té provave pér kété ¢éshtje, si dhe paléve pjesémarrése né proces, Gjykata véren
se ¢éshtja konkrete nuk paraget rrethana vecanérisht té véshtira ose komplekse gé mund té
justifikonin vonesén né shqyrtimin e saj, prandaj ¢mon se merr réndési vlerésimi i sjelljes sé

autoriteteve.

iv. Sjellja e autoriteteve

56. Gjykata ka theksuar se neni 42 i Kushtetutés, si dhe neni 6 i KEDNJ-sé vendosin
detyrimin pér organizimin e sistemit ligjor té vendit né ményré té tillé qé gjykatat té plotésojné
kérkesat e standardeve pér njé proces té rregull ligjor, pérfshiré kétu edhe até té gjykimit brenda
afatit té arsyeshém. Né kété drejtim, gjykatat kané pér detyré té sigurojné qé té gjitha subjektet gqé
marrin pjesé né proces té sillen né ményré gé té evitojné ¢do vonesé té panevojshme (shih vendimet
nr. 16, daté 16.03.2021; nr. 76, daté 04.12.2017; nr. 22, daté 20.03.2017; nr. 12, daté 05.03.2012
té Gjykatés Kushtetuese).

57. Né vlerésimin e kohézgjatjes sé pérgjithshme té procedurave, Gjykata ka treguar njé
gasje mé té kujdesshme pér té, duke pasur parasysh ndryshimet gé solli reforma né sistemin e
drejtésisé né vendin toné dhe efektet e saj, vecanérisht lidhur me plotésimin e numrit té gjyqtaréve
né gjykata dhe numrin e madh té ¢éshtjeve né pritje pér t’u shqyrtuar. Megjithaté, ajo ka véné re
se parashikimi i njé reforme té késaj natyre nuk mund té justifikojé vonesat, pasi shteti éshté i
detyruar té organizojé hyrjen né fugi dhe zbatimin e masave gqé shmangin tejzgjatjen e shqyrtimit
té céshtjeve né pritje. Né kété drejtim, akumulimi i pérkohshém i ¢éshtjeve nuk e ngarkon shtetin
me pérgjegjési, me kusht gé ky i fundit té keté ndérmarré veprime té menjéhershme gé synojné
pérmirésimin e situatés pér té zgjidhur njé situaté té kétij lloji. Pavarésisht se ka disa metoda qé
mund té zbatohen nga gjykatat pér té nxitur pérkohésisht pérshpejtimin e gjykimit té ¢éshtjeve,
nése edhe njé zgjidhje e tillé rezulton né tejzgjatje dhe kthehet né njé problem té organizimit
strukturor, atéheré shteti duhet té sigurojé miratimin e masave mé efektive dhe té organizojé
sistemin gjygésor, né ményré gé té garantohet e drejta pér té€ marré njé vendim pérfundimtar brenda

njé periudhe té arsyeshme (shih vendimin nr. 33, daté 01.11.2021 té Gjykatés Kushtetuese).

58. Gjykata ka vérejtur se Gjykata e Larté ka ndérmarré hapa konkreté, duke parashikuar
njé séré masash me géllim uljen e numrit té ¢céshtjeve té prapambetura brenda njé kohe sa mé té
shpejté, por ajo rithekson se masat e marra nga autoritetet shgiptare nuk jané té mjaftueshme,
pérderisa procedurat né Gjykatén e Larté po zgjasin tej afateve té arsyeshme (shih vendimin nr.
33, daté 01.11.2021 té Gjykatés Kushtetuese).

59. Lidhur me gjykimin e mosmarréveshjeve administrative, si¢ éshté edhe rasti konkret,
Gjykata ka vérejtur se garantimi i kryerjes sé procesit té rregullt gjygésor brenda afateve té shpejta
dhe té arsyeshme, té parashikuar nga neni 3 i ligjit nr. 49/2012, éshté parim me réndési té vecanté.
Ky ka gené edhe géllimi i ligjvénésit né krijimin e gjykatave administrative. Ky ligj synon
thjeshtimin e procedurave gé kané objekt zgjidhjen e mosmarréveshjeve administrative. Afatet
konkrete té pércaktuara né ligj pér gjykimin e ¢éshtjeve duhet té zbatohen nga gjykatat
administrative pér shgyrtimin e ¢éshtjeve. Pér mé tepér, ligji nr. 49/2012 ka parashikuar afate té
mirépércaktuara pér gjykimin né shkallé té paré (neni 25 - pér veprimet pérgatitore, neni 27 - pér
caktimin e seancés gjyqgésore), pér gjykimin né apel (neni 48, pika 2 - pér shqyrtimin e ¢éshtjes
nga gjykata e apelit), si dhe pér gjykimin né Gjykatén e Larté (neni 60, pika 2 — rasti né shqyrtim)
(shih vendimet nr.16, daté 16.03.2021; nr. 59, daté 16.09.2016 té Gjykatés Kushtetuese).

60. Gjykata éshté shprehur se respektimi rigoroz i ligjit pérbén detyrim pér Gjykatén e
Larté, pér shkak té pozicionit dhe rolit té saj si gjykaté ligji, pér sa kohé ajo ka pér detyré té
kontrollojé ményrén e zbatimit té ligjit material dhe procedural nga ana e gjykatave mé té uléta.
Nga i njéjti kéndvéshtrim, pér ¢éshtje té ngjashme, Gjykata ka vlerésuar se numri i larté i géshtjeve
gé kané né ngarkim kéto gjykata, nuk mund té pérdoren si argumente pér té pérligjur vonesat né
shqyrtimin e ¢éshtjeve. Ngarkesa e gjykatave nuk éshté argument kushtetues qé mund té justifikojé
mosgjykimin e ¢éshtjeve brenda afateve té pércaktuara nga ligjvénési. Né té kundért, éshté detyré
e kétij té fundit té marré masat dhe té gjejé mjetet e duhura pér ndryshimin e gjendjes faktike
(vonesa né shqyrtimin e céshtjeve nga Gjykata e Larté), me géllim gé ligjet té zbatohen dhe
gjykatat e té gjitha niveleve té funksionojné normalisht (shih vendimet nr.16, daté 16.03.2021; nr.
3, daté 06.12.2018; nr. 46, daté 03.07.2017; nr. 59, daté 16.09.2016 té Gjykatés Kushtetuese).

61. Duke vlerésuar sa mé sipér, si dne duke paré edhe sjelljen e autoriteteve, e cila nuk ka
gené né nivelin e duhur, pér sa i pérket eficiencés dhe efikasitetit t&é masave té deritanishme té
marra prej tyre, pasi nuk i kané garantuar individit té drejtén pér mjete juridike efektive ankimi, né

kuptim té nenit 13 t6 KEDNJ-sé, por edhe pér shkak té natyrés sé pretendimit té tij gé lidhet me

mjete té domosdoshme té jetesés, si¢c éshté e drejta e pensionit, Gjykata e sheh me vend té
konstatojé cenimin e procesit té rregullt pér shkak t€ mosshqgyrtimit té ¢éshtjes brenda afatit té
arsyeshém. Gjykata thekson, gjithashtu, domosdoshmériné e pérshpejtimit té procedurés sé
gjykimit té rekursit té paraqgitur nga kérkuesi dhe, pér kété géllim, bazuar né nenin 81, pika 3, té
ligjit nr. 8577/2000, ajo do té caktojé né pjesén urdhéruese té kétij vendimi edhe afatin brenda té
cilit duhet té veprojé Gjykata e Larté. Né vlerésimin e Gjykatés, ky afat konsiderohet i arsyeshém
dhe i pérgjigjet kushteve dhe mundésive té Gjykatés sé Larté pér té vepruar né ¢éshtjen e kérkuesit.

62. Né kéto kushte, Gjykata véren se ka tejzgjatje té procedurave gjyqgésore, qé, sé pari,
nuk i atribuohet kérkuesit, i cili ka vepruar né pérputhje me té drejtat dhe detyrimet procedurale
dhe nuk rezulton té jeté béré pengesé pér vonesa dhe, sé dyti, nuk vjen nga kompleksiteti i ¢éshtjes,
e cila pér nga natyra e saj nuk mund té béhej shkak pér tejzgjatjen e afatit. Sé fundi, duke u nisur
nga sjellja e autoriteteve, veprimet dhe mosveprimet e té cilave kané shkaktuar tejzgjatjen e afatit
té arsyeshém, Gjykata vleréson se ky pretendim i kérkuesit éshté i bazuar dhe duhet pranuar.

63. Si pérfundim, bazuar né sa mé sipér, Gjykata gmon se né rastin konkret éshté cenuar e
drejta pér njé proces té rregullt ligjor, si rezultat i mosgjykimit té ¢éshtjes né Gjykatén e Larté

brenda afatit té arsyeshém.

PER KETO ARSYE,
Gjykata Kushtetuese e Republikés sé Shqipérisé, né mbéshtetje t€ neneve 131, pika 1,
shkronja “f” dhe 134, pika 1, shkronja “i”, t& Kushtetutés, si dhe neneve 71 dhe 72 té ligjit nr.
8577, daté 10.02.2000 “Pér organizimin dhe funksionimin e Gjykatés Kushtetuese té Republikés

sé€ Shqipéris€”, t&€ ndryshuar, me shumicé votash,

VENDOSI:
1. Pranimin pjesérisht té kérkesés.
2. Konstatimin e cenimit té sé drejtés pér gjykim brenda njé afati té arsyeshém.
3. Detyrimin e Gjykatés sé Larté pér té gjykuar ¢éshtjen brenda 6 muajve nga data e hyrjes
né fuqi té kétij vendimi.

4. Rrézimin e kérkimeve té tjera.

Ky vendim éshté pérfundimtar, i formés sé preré dhe hyn né fuqgi ditén e botimit né Fletoren
Zyrtare.
Marré mé 01.11.2021
Shpallur mé 01.12.2021

MENDIM PAKICE
1. Neé gjykimin kushtetues té ¢éshtjes me kérkues shtetasin Selman Gazidedja, jam kundér
géndrimit té shumicés pér pranimin pjesérisht té kérkesés, pasi vlerésoj se kérkuesi nuk i ka
shteruar mjetet juridike efektive n€ dispozicion pérpara se t’i drejtohej Gjykatés dhe, pér rrjedhojé,
né kushtet e mospérmbushjes sé kétij kriteri té legjitimimit, kérkesa e tij duhej té rrézohej. Pér kété
arsye, bazuar né nenin 132, pika 3, té Kushtetutés dhe nenin 72, pika 8, té ligjit nr. 8577/2000, qé
parashikojné publikimin e mendimit té pakicés sé bashku me vendimin pérfundimtar, né vijim po

parashtroj argumentet qé mbéshtesin géndrimin e mésipérm.

18



2. Sikurse u pérmend edhe mé sipér, pakica vleréson se kérkuesi nuk legjitimohet t’i
drejtohet Gjykatés, pér shkak se ai nuk i ka shteruar mé paré té gjitha mjetet juridike efektive qé
ka né dispozicion nga legjislacioni shqiptar.

3. Ashtu si me té drejté ka theksuar edhe shumica, ¢éshtja e legjitimimit (locus standi)
éshté vlerésuar nga Gjykata si njé ndér aspektet kryesore gé lidhet me inicimin e njé procesi
kushtetues. Sipas neneve 131, pika 1, shkronja “f” dhe 134, pika 1, shkronja “i” dhe pika 2, t&
Kushtetutés, si dhe nenit 71 té ligjit nr. 8577/2000, ¢do individ, person fizik ose juridik, subjekt i
sé drejtés private dhe publike, mund té véré né lévizje Gjykatén pér gjykimin pérfundimtar té
ankesave kundér ¢do akti té pushtetit publik ose vendimi gjyqgésor, qé cenon té drejtat dhe lirité
themelore té garantuara né Kushtetuté.

4. Ankimi kushtetues individual, né ¢do rast, duhet té plotésojé kriteret e nenit 71/a té
ligjit nr. 8577/2000, gé lidhen me shterimin e mjeteve juridike, afatin e paraqitjes sé kérkesés,
pasojat negative té pésuara né ményré té drejtpérdrejté e reale, si dhe mundésiné pér rivendosjen
né vend té sé drejtés sé shkelur té individit.

5. N& kuptim té sa mé sipér, njé nga kriteret paraprake gé duhet té pérmbushet nga individi
pérpara se t’i drejtohet Gjykatés lidhet me shterimin e mjeteve juridike efektive, gé pércaktohet
nga nenet 131, pika 1, shkronja “f” dhe 134, pika 1, shkronja “i”, t¢ Kushtetutés, si dhe neni 71/a,
pika 1, shkronja “a”, i ligjit nr. 8577/2000. Ky rregull nénkupton gé kérkuesi duhet té shfrytézojé
né rrugé normale mjetet juridike, té cilat jané té pérshtatshme, té disponueshme dhe té frytshme
pér njé céshtje konkrete. Shterimi i mjeteve pérbén parakusht gé duhet pérmbushur nga kérkuesi,
i cili, para se t’i drejtohet Gjykatés duhet t€ vértetojé se i ka pérdorur té gjitha mjetet juridike té
njohura nga ligji dhe té mjaftueshme pér té rivendosur té drejtat e shkelura. Mjetet juridike
shterojné kur né varési té rrethanave té ¢éshtjes rregullat procedurale nuk parashikojné mjete té
tjera ankimi (shih vendimin nr. 38, daté 25.04.2017 té Gjykatés Kushtetuese).

6. Lidhur me objektin e ¢éshtjes né kété gjykim rezulton se prej datés 05.11.2017, kur kané
hyré né fugi ndryshimet ligjore né nenet 399/1 — 399/12 té KPC-sg, legjislacioni shqiptar
parashikon njé mjet juridik ankimi efektiv, i cili garanton pérshpejtimin e procesit gjygésor, si dhe
démshpérblimin, pra sjell rezultat konkret né rivendosjen e sé drejtés sé shkelur pér kryerjen e
procesit gjygésor brenda afateve té arsyeshme ligjore (shih vendimin nr. 80, daté 18.12.2017 té

Gjykatés Kushtetuese).

7. Edhe GJEDNJ-ja, né vendimin Bara dhe Kola kundér Shqipérisé, daté 12 tetor 2021, ka
arritur né pérfundimin se mjeti juridik, i parashikuar né nenet 399/1 e vijues té KPC-sé éshté
efektiv, por gé té mbetet i tillé edhe né praktiké, kérkesa pér konstatimin e shkeljes dhe
pérshpejtimin e procedurave, né bazé té nenit 399/6, pika 1, t&¢ KPC-sé, duhet té shqyrtohet me
shpejtési nga gjykata (shih paragrafét 107 dhe 119).

8. Sa meé lart, duke ndjekur edhe linjén e jurisprudencés s€¢ GJEDNJ-sé, pakica bashkohet
me vlerésimin e shumicés se nenet 399/1 e vijues té KPC-sé jané efektive né parim, pasi plotésojné
standardet lidhur me mijetin efektiv pérshpejtues dhe démshpérblyes dhe se né kéndvéshtrim té
kriterit té shterimit té mjeteve juridike efektive, t&€ parashikuar nga neni 131, pika 1, shkronja “f”,
I Kushtetutés, Gjykata duhet té shqyrtojé efektivitetin e kétij mjeti né dritén e rrethanave té ¢do
rasti konkret.

9. Po ashtu, lidhur me sa mé sipér, sikurse me té drejté ka theksuar edhe shumica, duhet
mbajtur né konsideraté edhe fakti se pér zbatimin e mjeteve juridike té parashikuara nga KPC-ja
pér konstatimin e shkeljes sé afatit té arsyeshém dhe pérshpejtimin e procedurave nuk ka ende njé
géndrim té konsoliduar nga gjykatat e juridiksionit té zakonshém, duke gené se jané rregulla
relativisht té reja, ndérkohé gé gjykatat e zakonshme, gjaté zbatimit té dispozitave procedurale
dhe shqyrtimit té kérkesave pér pérshpejtim, duhet té shmangin formalizmat e tepruar dhe té
shqyrtojné kéto lloj kérkesash me pérparési, pérndryshe ky mjet ankimi do té humbiste géllimin
pér té cilin éshté miratuar nga ligjvénési. Né kété aspekt, gjykatat, né shqyrtimin e kétyre
kérkesave, duhet té kené parasysh kritere té tilla, si: lloji i sé drejtés objekt kérkimi dhe natyra e
c€shtjes sé€ themelit pér t€ cilén kérkohet pérshpejtimi, démi i mundshém g€ mund t’1 vij€ kérkuesit,
kohézgjatja e ¢éshtjes né shkallé té zakonshme té gjykimit, organizimi i brendshém i punés né
gjykaté, si dhe ¢do kriter i réndésishém, me géllim gé té mos cenohet thelbi i sé drejtés (shih
paragrafét 27 dhe 28 té vendimit).

10. Por duke gené i té njéjtit mendim pér kriteret e pérgjithshme gé duhen mbajtur né
konsideraté pér té pércaktuar efektivitetin edhe né praktiké té neneve 399/1 e vijues t& KPC-sé,
pakica ka géndrim té ndryshém me shumicén né pérfundimin gé ajo ka nxjerré, pas aplikimit té
kétyre kritereve né ¢éshtjen né gjykim.

11. Duke iu kthyer rastit konkret, rezulton se rekursi i kérkuesit &shté regjistruar né Gjykatén
e Larté me daté 07.02.2018 dhe nuk éshté gjykuar ende. Gjithashtu kérkuesi ka paragitur né datén
18.09.2020 né Gjykatén e Larté edhe njé kérkesé pér konstatimin prej saj té shkeljes sé afatit té

arsyeshém dhe pérshpejtimin e procedurave gjygésore né gjykimin e késaj ¢éshtjeje, kérkesé e cila
éshté né fazén e studimit.

12. Lidhur me afatin e shqyrtimit t& rekursit elementé t€ réndésishém pér t’u konsideruar
jané numri mjaft i larté i ¢éshtjeve té mbetura né gjykim, si dhe mungesa pér arsye té njohura
objektive e numrit té kolegjeve té parashikuar nga ligji pér funksionimin normal té asaj gjykate, i
domosdoshém sidomos pér shqyrtimin e kérkesave pér pérshpejtimin e procedurave gjyqgésore.

13. Gjykata e Larté nuk ka gené térésisht funksionale gé nga muaji maj 2019. Ajo ka rifilluar
té funksionojé né 11 mars 2020 me krijimin e njé trupe gjygésore prej tri gjyqtarésh dhe né daté
19 mars 2021 né kété gjykaté u shtuan edhe katér gjyqtaré té tjeré, té cilét né mbledhjen e datés 01
prill 2021 té Késhillit t¢ Gjykatés sé Larté, u caktuan né disa kolegje té Gjykatés sé Larté. Prej
korrikut 2021 Gjykata e Larté ka gjithsej né trupén e vet gjygésore nénté gjyqtaré.

14. Sikurse konstatohet edhe nga kronologjia e mésipérme kohore, qysh nga momenti i
paragitjes sé kérkesés, né muajin shtator 2020 dhe deri né muajin prill 2021, Gjykata e Larté e ka
patur té pamundur objektivisht t& marré né shqyrtim kérkesén pér konstatimin e shkeljes sé afatit
té arsyeshém dhe pérshpejtimin e procedurave né gjykimin e c¢éshtjes sé kérkuesit Selman
Gazidedja, pér shkak se deri né até periudhé ajo ka pasur vetém njé kolegj, ndérkohé gé né bazé té
nenit 399/6, pika 1, shkronja “c”, t&¢ KPC-sé, kéto kérkesa shqyrtohen nga njé kolegj tjetér i
Gjykatés sé Larté nga ai qé shgyrton ¢éshtjen e themelit. Ky éshté njé fakt i réndésishém qgé dallon
¢éshtjen né gjykim nga rasti Bara & Kola, né té cilén kérkesa pér pérshpejtimin e procedurave
ishte paragitur né Gjykatén e Larté né njé moment kohor kur ajo kishte edhe kolegje té tjera pér
shqyrtimin e kérkesave.

15. Nga ana tjetér, Gjykata e Larté, me shkresén nr. 2081/1 prot., daté 22.06.2021, ka
informuar Gjykatén se jané 18 céshtje té regjistruara pér konstatim shkelje afati dhe pérshpejtim
té procedurave, pér sa u pérket mosmarréveshjeve gé jané né gjykim, té cilat ndodhen né fazén e
studimit. Ndérkohé, referuar fages zyrtare té Gjykatés sé Larté, rezulton se deri né muajin néntor
2021, pas krijimit té kolegjeve té tjera té pérmendura mé sipér, jané zhvilluar gjykime dhe jané
marré disa vendime pér ¢éshtje me objekt konstatimin e shkeljes sé afatit té arsyeshém dhe
pérshpejtimin e procedurave pér mosmarréveshje né até gjykaté.

16. Po ashtu, referuar Raportit mbi gjendjen e sistemit gjygésor dhe veprimtariné e Késhillit
té Larté Gjyqgésor pér vitin 2020, vérehet se edhe KLGJ-ja ka marré masa pér reduktimin e

céshtjeve té prapambetura dhe rritjen e efikasitetit né Gjykatén e Larté duke shtuar staf mbéshtetés

dhe marré masa té tjera pér kété géllim. Edhe me shkresén e Gjykatés sé Larté dérguar pér
informacion Gjykatés, rezulton se Gjykata e Larté ka marré hapa konkreté, duke parashikuar njé
séré masash me qéllim uljen e numrit té ¢éshtjeve té prapambetura brenda njé kohe sa mé té
shpejté, si: rritja e kapaciteteve njerézore, inventarizimi i ¢éshtjeve, pérpunimi i tyre deri né
shqyrtimin e tyre, pérgatitja e planeve té veprimit me géllim shqyrtimin e c¢éshtjeve sipas
kronologjisé kohore dhe specifikés sé ¢éshtjes (shih paragrafin 34 té vendimit).

17. Nga analiza né térésiné e tyre té rrethanave té pérmendura mé sipér, té vlerésuara né
kuadrin e c¢éshtjes konkrete, sidomos té atyre gé kané té béjné me faktin se né kohén e paraqitjes
sé kérkesés pér konstatimin e shkeljes sé afatit té arsyeshém dhe pérshpejtimin e procedurave té
gjykimit té ¢éshtjes né Gjykatén e Larté, kjo e fundit ishte né pamundési objektive pér té shqyrtuar
kérkesén, me faktin se aktualisht kérkesa éshté né fazé studimi né Gjykatén e Larté, me faktin se
né Gjykatén e Larté jané duke u gjykuar aktualisht kérkesa me objekt té& njéjté me até té kérkuesit
Selman Gazidedja, krijohet bindja e ploté e pakicés se mjeti ligjor né rastin konkret éshté efektiv
edhe né praktiké dhe kérkuesi nuk legjitimohet t’i drejtohet Gjykatés Kushtetuese pérpara se té
pérfundojé gjykimi i kérkesés né Gjykatén e Larté.

18.  Si rrjedhim i pérfundimit t& mésipérm, né vlerésimin e pakicés kérkesa e shtetasit

Selman Gazidedja duhej té ishte rrézuar.

Anétar: Altin Binaj

